
ХХЯХХА
БАРГЪ

Х1асан Массуев, 
аьралий комиссар 

2023 шинаву Лакрал ва 
Ккуллал районная гражда-
нинтал аьралий къуллугъ 
бан буцаврил, ми х1адур 
баврил давуртту дуллай, 
райондалул жаваблувсса 
къуллугъирттащал аь-
ралий комиссариатрал 
цин лархьхьусса давуртту 
дурссар. 

Мукунна х1адур шаврил 
давуртту дайдирхьуссар 
2024 шинал интту бачин-
миннал чулухуннайгу. 

Мукун, РФ-лул Прези-
дентнал Указрайн, РФ-лул 
МО-лул амрулин ва «Лакрал 
район» МР-данул бак1чинал 
амрулин бувну, 1996-2004 
шинал бувсса гражданин-
тал, мукунма, 2023 шинал 
декабрьданул 31 хьуннин 
18 шин хьусса, 2005 шинал 
бувсса жагьилтал буцлай 
буссия Аьрасатнал аьрал ду-
зал бан. 

Цила ч1умал х1адур бувс-
сия му даврин аьркинсса 
гьарца журалул документру. 

Призыврал щала ч1умуву 
щаллуну зий бия районда-
лул призыврал комиссия. 
Мунил гьарца призывник-
найн багьайсса х1укмурду 
кьамул бувссар. 

Х1асил, 2023 шинал ссут-
нил призыврал комиссия-
лул даврил жямру укунсса 
хьунни: 

Призыврал комиссиялин 
буч1ан аьркинссия цинявп-
пагу 165 инсан . Бувк1ссарив 
хьунни анжагъ 55 инсан. Ли-
ч1и -лич1исса сававрттайн 
бувну къабувк1унни 110 
инсан. Миннава армиялин 
буцин буч1ину бушиврий 
тасттикь хьунни 17 инсан. 

Армиялин буцаврия мура-
хас бувссар 7 инсан. Махъун 
бувтссар (отсрочка) 30 ин-
сан. Миннава ц1уллушивру-
ц1ун бавх1уну - 1, кулпатрал 
тагьардануц1ун бавх1уну - 0, 

дуккаву шихуннай дачин дан 
багьлагьисса 29 инсан. 

призыврал комиссия 
бат1айсса гьантрай при-
зывниктуращал  дуллай 
бивк1ссар бувч1ин баврил 
давуртту, аьралий къуллугъ 
баврил, Ватан дуруччаврил 
агьамшивриясса бусавуртту, 
призыврал низам цукунсса 
дуссарив ва м.ц. 

Ца ябац1ансса давуну 
хьуссар аьралий комиссари-
атрал жаваблувсса идарат-
тай, организациярдай кая-
лушиву длулалиминнащал 
дурсса «День призывника» 
т1исса, аьарлий патриотши-
ву хьхьич1уннай даврил ц1а-
нийсса мероприятие. 

Призывниктурай комис-
сия байссия Гъумук ЦРБ-
лул къатлуву, 2013 шинал 
РФ-лул Х1укуматрал бусса 
х1укмулин (№565) бувну. 

Цинма хасъсса призыв-
рал пункт жула райондалий 
бакъар. 

Призыврал щала даву да-
чин дайссар РФ-лул Мюх-
чаншиврул Министер-
стволул, РФ-лул МВД-лул, 
РД-лул аьралий комиссари-
атрал ккаккан дурсса кьяйда 
дурурччуну. 

К1ирагу райондалий ц1ул-
лушиврул х1акьсса багьана 
бакъа бунува, призыврал 
комиссиялин (26.12.2023ш.) 
къабувк1ун 110 инсан, мин-
нахьхьун повесткарду дулун 
къархьунни. 

Циняв призыврал комис-
сиялин къабувк1миннал 
ц1аний, аьралий комисса-
риатрал МВД-лул «Лакский» 
МО-лин т1айла дуркссар 
чичрулийнусса обращение, 
миннахь хъиривбуккаву 
призыврал комиссиялин ми 
биян баву т1алав дуллалис-
са. Мукунминнал чулухун-
найсса розыск даврил даву 
«лакский» отделданий цалс-
са х1урану дур. 

Аьралий бурж лахъан 
призывниктал буцинсса 
кьинирду РД-лул аьралий 
комиссариатрал бувсса гра-
фикрайн бувну лич1и дайс-
сар. 

2023 шинал октябрь -де-
кабрь зурдардий РД-лул 
аьралий комиссариатрал, 
райондалул комиссариатрал 
ккаккан дурсса, аьралий жа-
гьилтал буцаврил задание 
биттур дурссар 94 процен-
трал. 

К1ирагу райондалия ар-
миялин бувцуссар: 33 жа-

гьил, миннава Лакрал рай-
ондалия -17. 

Цайва-цайва шяраваллал 
администрациярдай бав-
ц1усса анализ дарча: 

Гъумучату призыврал ко-
миссиялин уч1ан аьркинс-
сия 44 инсан, интту буцин 
ккаккан бувну буссия (зада-
ние) 5 инсан, бувцусса хьун-
ни 8. 

Шавк1рату комиссиялин 
буч1ан аьркинссия -7, був-
к1унни -1, армиялин лавгсса 
цаягу къавхьунни. Щарату 
-8, гьан аьркинсса -2, лавгсса 
-1. Хъурхъия комиссиялин 
буч1ан аьркинсса -11, був-
к1сса -2., лавгсса -1. Ххю-
лусмату буч1ан аьркинсса 
5, гьан аьркинсса -1, лавгсса 
-1, Буршая буч1ан аьркинсса 
1, гьан аьркинсса -1, лавгсса 
-1. К1убрату -3, -1, 0, К1улу-
шац1ату -10 -2 -1. К1амахъ-
алия -2,1,1. Ури-Мукьар - 3, 
1, 1. Гьунч1укьат1и -8, 2, 1. 
Куми -6, 1, 0. Ккурккул -8, 2, 
1. Кьуби -12, 3, 0. К1ундими 
-15, 2, 0. Ч1ари -6, 1, 2. Кара-
ши 7,1, 0. Хьур -10, 2, 0. Хъу-
найми 3, 1, 0. 

Цинявппагу аьралий ко-
миссиялин буч1ан аьркинс-
сия 169 инсан, армиялин 
гьан аьркинссия 32 инсан, 
лавгунни -17. 

2023 шинал ссутнил при-
зыв т1айла дуккавриву 
хьхьич1унминнаву бур Гъу-
мучиял, Ч1арттал, Буршиял 
шяраваллал администраци-
ярду. 

Махъун багьминнаву бур 
К1убурдал, Кьубиял, К1ун-
диннал, Карашрал, Хьурттал 
шяраваллал администраци-
ярду. 

Призыврал комиссиялул, 
аьралий комиссариатрал 
дуллалисса давурттаясса ин-
формациярду бищайва рай-
ондалул кказитрай. Мукунс-
са статьярду 2023 шинаву 
30-нин бивсса хьунни. 

Му бакъассагу районда-
лул агьалинащал, хаснува 
жагьилтуращал дувайссар 
аьралий патриотизм тарбия 
дуллалисса мероприятиярт-
ту, ихтилатру, законная був-
ч1ин бавуртту. 

Ванияр тихуннайгу хъин-
нура гьарта дан дур шяра-
валлал администрациярдал, 
жаваблувсса идарарттал ва-
килтал гьуртту хъанахъисса, 
жагьилтуращал цаща-цаща-
ла дуллалисса давуртту. 

Цил багьайкун щаллу дан 
2024 шинал интнил призыв. 

«Цайми зурдардиял Шаъ-
бан барз хьхьич1уншиву, 
лавайшиву, цайми идав-
стураял на хьхьич1унсса, 
лавайсса куннассар», -куну 
бур Мух1аммад идавсил. 
К1улсса куццуй, Мух1аммад 
(с.аь.вс.) циняв идавстура-
ву яла ххуйману акъасса, 
ва дунияллийсса гьарзат 
Аллагьнал мунал ц1аний 
ляхъан дурманугу хъанахъ-
иссар. Утти пикри бувара, 
Шаъбан барз цайми зурдар-
диял цуксса хьхьич1унсса, 
лавайсса буссарив! 

Шаъбан зуруй дурсса 
ххуйсса давуртту, бувсса 
хъинбалартту 700-ла хъу-
ни бувну, ссавруннавун гьаз 
шайссар, цукунч1авсса дай-
шишру дакъа. Идавсил (с.аь.
вс.) укусса куццуй, зурул 
Шаъбан т1исса ц1а хьуну 
дур «ташаъба» т1исса («ппив 
шаву») мукъуя - ва зуруй 
ппив шайсса бур Хъинба-
ларду. 

Мух1аммад идавсил (с.аь.
вс.) Шаъбан зуруй ч1ярус-
са зумарду дугьайсса дир-
к1ун дур. Сайки щала зуруй 
зума дургьунгу ивк1ун, зу-
рул ахирданий ца нюжмар-
дийсса зума кьадитайсса 
дирк1ун дур, Рамазан зуруй 
чарабакъа дугьлан аьркинс-
са зума дайдишиннин, чурх-
хайн х1ал буч1аншиврул. 
Ганал гьалмахчув Оьсама 
бин Зайдлул цал Идавсихь 
ц1увххун бур, миксса зу-
марду Шаъбан зуруй циван 
дугьара, куну. «Раджаб ва 
Рамадан зурдардил дянивсса 
ва зуруй инсантурал биччи-
бакъулшиву дай, -жаваб дул-
лун дур Идавсил. -Ва зуруй 
дурмур гьарзат гьаз шайссар 
Аллагьнач1ан. Ттун ччай 
бур нара дурмур К1анач1ан 

гьаз хъанахъини, нава зума 
дургьуну ик1ан». 

Мунияту, жувагу аьркинс-
сар х1арачат бан ва зуруй 
зума дугьлан, щала зуруй 
къахьурчагу, шанна кьини - 
зурул байбихьулий, шанна 
кьини - зурул дянив (13, 14, 
15-ний) ва шанна кьини зу-
рул ахирданий. Хаснува кьи-
мат лавайссар 15-ний дур-
гьусса зумалул. Х1адисрай 
т1исса куццуй, мукун зурул 
бак1рай, дянив ва ахирда-
ний шан-шанна кьини зума 
дургьуманан «Аллагьнал 

чири чичинт1иссар арулц1а-
ла идавсин кунмасса, мунал 
даражагу лащан бант1иссар 
Аллагьнайн арулц1алла ши-
най иман дирхьун ивк1ма-
налмуниха. Агар му инсан 
му шинал ивч1арча, му ша-
гьидну гьант1иссар ва дуни-
яллия». 

Мукунма хъинссар зума 
дургьуну ва зурул цалчинсса 
ва махъсса ххамис кьинирдай 
(четверг). Х1адисрай т1ий 
бур: «Аллагьнал  бак1райн 
лавсъссар Шаъбан зурул 
цалчинсса ва махъа махъсса 
ххуллун кьини зума дугьлай 
ивк1ма Алжаннувун утан». 

Цамур х1адисрайгу т1ий 
бур: «Шаъбан барз хъанахъ-
иссар ц1араятусса дайшиш-
ру». 

Ва зуруй хъинссар ч1я-
вуну «салават» ккалай 
(«Аллагьумма салли аьла 
Мух1аммадин ва аьла али 
Мух1аммадин васалим»). 

Шаъбан зурул 15-ния 
16-нинсса (цаппара х1уччар-
дайн бувну -14-ния 15-нинс-
са) хьхьу хъанахъиссар х1ур-
мат лавайсса хьхьурдавасса 
ца яла агьаммур хьхьу. Му-
ния жу чичинну кказитрал 
хъиривмур номерданий. 

Отчет

2023 шинал ссутнил х1асиллу 
Шамбарзру 

Шаъбан барз 

Февральданул 6-ний рай-
администрациялуву шяра-
валлал бак1читуращал дурс-
са совещаниелий, форумрай 
бивк1сса масъаларттал 
агьамшиврия, райондалий 
му чулухуннай дусса тагьар-
дания бувсунни райондалул 
бак1чинал заместитель Аба-
кар Къюннуевлул. 

-Пространственный дан-
ныйрдал национал про-
грамма щурущи даврийну 
ца цифралул платформалий 
ч1алант1ий бур: аьрщарал, 
недвижимостьрал, х1акъи-
равусса гьарца информация. 
Миннувухва кадастрданул 
кьиматрал ва ихтиярдал, 
пространстволул данныйр-
дал х1акъиравусса. Муния-
ту масала, гьарца аьрщарал 
участок ахирданий дуцин 
багьлай бур х1укуматрал на-
лог ласунсса куццуйн. Му-
кунма -капитал строитель-
стволул объектругу. 

Ялув к1иц1 ларгсса про-
странственнй данныйрдал 
национал системалувун дух-
лай дур: хьхьич1ра учётрайн 
ларсун дирк1сса аьрщарал 
участокру (ранее учтенные), 
муниципал поселениерттал 
генеральный планну, за-
стройкарду ишла даву, шя-
раваллил дазурду ч1алач1и 
длулалисса карта -планну, 
поселениерттал зонарду. 

Жула райондалий вай 
иширттаву цукунсса тагьар 
дур учирча, ххуйсса дакъар. 

Масала, ласунну хьхьич1ра 
сиях1райн ларсун дирк1сса 
(ранее учтенные) аьрщарал 

К1улсса куццуй, Кьубиял 
шяравалу райондалий ца 
хъунмур, ч1явусса агьалий 
ялапар хъанахъимур, соци-
альныйну ва экономикалул 
райондалул кутак ц1акь 
даймурну хъанай дур. Цай-
ми пишардаву хьхьич1унсса 
агьлу бушаврищал, Кьубиял 
жямат ц1а дурксса ризкьи-
читал, зах1матчитал бушиву 
цала -цивппа оьрмулухун 
ч1алач1и бунни. 

Мукун итххявхсса жяма-
трал багьу-бизугу, т1алав-
шиннугу, шяраваллил му-
ниципал сакиншиндарал, 
шиккусса х1укуматрал ида-
рарттал къайгъурдугу гьар-
зари. Амма жяматран хьхьи-
ч1унмай хъит учинсса ца 
дайшишруну хъанай дия шя-
раваллил администрациялул 
бак1читал ч1ун-ч1умуй бах-
хана хъанахъаву, каялушиву 
дансса, х1адур хьусса, гъира 
бусса зузалт чансса бушиву. 

Шяравусса тагьар, жяматрал 
т1алавшинну, тавакъюрду ч1а-

лай, вай гьатрай райондалул 
бак1чинал Юсуп Мах1амма-
довлул дунни Кьубиял шя-
раваллил бак1чи Артур Ма-
х1аммадовлущалсса анаварсса 
совещание. 

Миккун бавт1унни районда-
лул жаваблувсса зузалт, къул-
лугъирттал бак1читал. 

Итталун лавсунни ва ба-
гьайсса х1укмурду бунни жя-
матрал т1алавшинну, биттур 
дансса, идарарттал давуртту 

сантирайн дутансса. 
Цукунсса т1алавшинну 

дур Кьубиял шяраву учирча, 
укунссагу дур: 

Хъунмасса жямат бусса Кьу-
биял шяравусса ФАП-рай зунс-
са зузала къаляхълай ур. 

Ххуйну зузисса Кьубиял 
школалул гъели бай система-
лул пач (котел) бух хьуну, зия 
хъанай школа зах1матшивру-
хун багьсса ишру бур. 

Хъуннасса шяраву Райпорал 
биялдаралусса  ттучандалул 
къатта бунугу, ттучанчи къа-
ляхълай ливч1ун бур. 

Вай масъаларттайн бувну 
укунсса х1укмурду кьамул бун-
ни совещаниелий: 

ЦРБ-лул хъунама х1акин-
нал буржру биттур буллалис-
са Мах1аммад Сулаймановлул 
баян бунни Кьубиял шяравусса 
ФАП-рай  дежурство дулланс-
са зузалт гьан буллант1ишиву 
ЦРБ-лия. 

Кьубиял школа гъели бул-
лансса, ц1усса котел район-
далул чулухасса арцуц1ух ла-

сунт1ишиву ва бухмур бакьин 
бант1ишиву к1иц1 бунни рай-
ондалий каялушиву дуллали-
миннал. 

Райпорал председатель Ма-
х1аммад Мах1аммадовлулгу 
тасттикь бунни Кьубиял шяра-
вусса ттучан зунт1ишиву мик-
ку зунсса ттучанчи уккарча. 

Муниц1ун бавх1уну Кьу-
биял шяраваллил админи-
страциялул бак1чинал, Артур 
Мах1аммадовлул умуд бишин 
бунни шяраваллил ттучанда-
лий зунсса зузала лякъинт1и-
шиврий. 

Марис Ильясов
Х1урмат бусса Читтурдал жямат! 
Ларгсса алх1ат кьинилия итни кьинилин к1ура 

баллалисса хьхьуну жул, Читтурдал шяраву, агьа-
лий бигьалаглай, утту бивхьусса ч1умал, гужсса 
марч сукку хьуну бия. 

Шяравучув Аьлиев Шамсуттин ккаччил х1аплил, 
ххур-ххур т1исса ч1унил чант1 учин увну, х1ая-
травун увккун ур. Мунан ххалхьуну бур Чалабов 
М-Садыкьлул къатрал чулуха мурчал анаварну лав-
сун нанисса пурк1у. Му къатлуву ц1ана ялапар хъа-
най бур Гулистан. Шамсуттиннул мугьлат бакъа би-
зан бувну бур Гулистан, шяравучув Абумух1син ва 
мунал кулпат Загьрат. Булувкьуну мукьунналагу, щин 
ххилай ц1у лещан дурну дур. Ц1у ларч1ун дирк1ун 
дур Нурдуевхъал х1аятравусса уртту -ч1ап1ац1ух, 
ччучлай дирк1ун дур кьаркьсса мурхьирал ух. 

Гужсса мурчал ц1у анаварну гихуннайгу ппив 
дансса тагьар дуну, нигьач1аврилу дирк1ун дур лаг-
марасса, цуч1ав ялапар къахъанахъисса къатри. 

Ц1у лач1аврил ца савав дик1ан бюхъай гужсса 
мурчал токрал ххаллу кувнин -кув щун дуллай, пи-
ягьру багьлай бик1аву. 

На, жяматрал ва ттула чулуха хъунмасса барчал-
лагь баян буллай ура Шамсуттиннуйн, Абумуслин-
нуйн, Загьратлуйн, Гулистаннуйн анаварну ц1у ле-
щан дан х1арачат бувсса. Вайннал лич1лулшиврул, 
бувсса зах1матрал ва ях1лил жул шяравун биянсса, 
хъунмасса зарал байщун бунни. 

Ххуйну хьунссия, агар К1улушац1рал шяравал-
лил депутатътурал чулуха, к1иц1 лавгсса вай инсан-
туран бахшишру дулаву тавакъю буллай, райадми-
нистрациялин буккарча. 

Укунсса ишру тихунмайгу къахьуншиврул, шя-
раву ялапар хъанай бик1у, къаялапар хъанай би-
к1у, къатри дусса инсантурахь тавакъюрай ура цала 
-цала къатрал территорияртту, х1аятру кьаркьсса 
урттуц1а, мурхьирдал къяртрац1а, ч1ап1ац1а, ц1ин-
ц1ац1а марц1 даву. 

Му бакъассагу гьашину жунма багьлай бур 
кьаркьсса урттуц1а, ц1инц1ац1а марц1 дан жула 
х1атталу. Тавакъюри ва иширая зулами пикрирду, 
та, цукун му даву ххуйну хьунссарив баян баву! 

Агьамсса информация

Хьхьич1 ххуттавун ласунсса 
масъалартту 

Январь зурул 26-27 Дагъусттан Респу-
бликалий хьунни «Национальная систе-
ма пространственных данных. Полный 
и точный реестр» т1исса, регионал дя-

нивсса форум. Микку гьуртту хьунни 
жула райондалул администрациялул ва 
шяраваллал администрациярдал бак1чи-
талгу. 

участокру. Х1урану най дур 
шяраваллал поселениярттал 
аьрщарал участокру ялун 
личин даврил, ми сиях1рай 
дишаврил ккаккияртту. Рай-
ондалул аьрщарая цанна на-
лог дуч1ан дуллансса база 
хъунмасса бунува, му даври-
ха хьхьарану зий бур шяра-
валлал  администрациярду, 
мукунма капитал строитель-
стволул объектирдахагу. 

2022 шинаву учетрай 
дирхьуссия 526 аьрщарал 
участок ва  24 объект капи-
тальный  строительстволул 
(план 340). Вамур шинал 
сиях1райн ласун ккаккан 
дурну дуссия 340 участок, 
биттур бувну бур 292 уча-
стокрал масъала. Капитал 
строительстволул объект 
бувагу бакъар. 

Щала райондалий душив-
рий дур сиях1рай дишинсса 
1530 аьрщарал участок, си-
ях1райн ларсун дур 818. 

Цумур шяраваллил адми-
нистрациялий ци тагьар дур 
учирча, ххуйну зий бур К1у-
лушац1рал администрация. 
70 аьрщарал участок сиях-

1рай дирхьуна, ялагу 79 ялун 
личин дурну, цинярдагу 149 
участок сиях1райн ларсун-
ни. К1ундиннал шяраваллил 
администрациялул сиях-
1райн лахъан дурну дуссия 
50 участок, утти ми диян 
дунни 102. 

Цуксса баян буллай, дюъ 
дихьларчагу цанна мюнпат 
хьунт1исса давриха шяра-
валлал администрациярду 
щавчуну зий бакъар. 

Гъумучиял администра-
циялий дур 161 аьрщарал 
участок, сиях1райн ласун 
дур 17. 104 капитал строи-
тельстволул объектрая 23. 

Хъинну ххуй дакъасса та-

гьар дур Ккурккулал адми-
нистрациялий. Шикку 261 
участокрава анжагъ 62 учё-
трайн лавсун бур. Гиккусса 
аьрщив я сиях1рай дакъар, я 
налог дук1лай дакъар, я хайр 
ласлай бакъар. 

Гьашину учётрай дирхьуну 
дур К1ундиннал 2, Хьурттал 
38, Шавк1уллалгу 6 участок. 

Х1укуматрал Думалул 
кьамул дуллай бур багьай-
кун сияхрайн къаларсъсса, 
т1айлану ишла къадуллалис-
са аьрщив зеххин буч1и бул-
лалисса закон. 

Жула райондалий ливт1ус-
са 84 инсаннал ц1аний аьрщи 
душиврий ккаллину дур. 

Миннущал ласайсса ххул-
лурду буссар, амма миннулс-
са буллайри бакъасса. 

Буч1анну шяраваллал ге-
нерал планнайн. 

Райондалул бюжетрал 
каши хъуннасса дакъанугу, 
райондалул бак1чинал Юсуп 
Мах1аммадовлул хъирив 
увккун, субсидиялул арцу 
т1алав дурну, цаппара шяра-
валлал генпланну щурущи 
дунни. Республикалул лагру-

лий циняр генпланнан ккак-
кан бувсса субсидиялул 55 
млндалива жула райондалун 
5млн. ва 250 азара къуруш 
т1алав даву, му Юсуплул 
хъунмасса гьунарди. Амма 
чялишну щуруй бакъас-
сар шяраваллал бак1читал, 
бигьану, чагъардайну дан 
шаймурдагу дуллай бакъар. 
Шяраваллал генерал планну 
даву миккусса шяраваллал 
бак1читурал буржрихха, 
зуру миннуха зун аьркинсса. 

К1улну бик1ан аьркинни, 
генерал план дакъахьурча, 
аьрщарай цич1ар дан, ишла 
дан, къатри бан, цич1ар дан 
къабуч1ишиву. Цалсса щал-
луну генерал планну дурну 
къуртал хьунни Гъумучи-
ял, Шавк1уллал, Щардал, 
Хъурхъралссагу  шавай дур. 
Вайми цаппара шяравалла-
вугу миннул дайдихьу най 
дур, -увкунни Абакардул. 

Х1асил, ц1анасса ч1умал 
хъинну щавчусса, агьамши-
ву ларайсса къайгъурду рай-
ондалий бур аьрщарац1ун 
бавх1усса. Ми биттур къа-
бувссаксса, кару дарх1усса 
кунма, лич1лай буру аьрща-
ращал дан дитанмуниву. 

Хаснува къулагъас дан 
дур цимурцаннул зеленка» 
баврих. Цанчирча, х1атта, 
ххуллу бан, бакьин бан бан-
гума буч1ину бакъар «зелен-
ка» бакъа. 

А.Къюннуевлул ялагу 
к1иц1 лавгунни цайми-
гу райондалул оьрмулуву 
агьамшиву ларайсса масъа-
лартту. 

Къучагъсса даву 

Ц1араяр ххув 
хьунни

Т1алавшинну 

Кьубиял шяраваллил къайгъурдава 

Барчаллагьрал чагъар 
200хъул хъами душру х1ала бувхсса, «Уздансса Щара душ-

ру» т1исса группалул патриотизмалул, рах1му-ц1имилул 
даву дурну,  СВО-лий талатиминнан ч1явусса ссайгъатирт-
тащалсса къуршив, дуклаки оьрч1ал чагъарду гьан баврих-
лу, мичча 56-мур гвардиялул десентътурал ва штурмовик-
турал полкрал командир, полковник Юрий Пытиковлул 
ц1ания бувк1унни Барчаллагьрал чагъар. 

Гъумуксса оьрч1ал 
библиотекалуву хьунни 
бюхттулсса оьруснал шяэр 
А.С.Пушкин дак1нин утла-
тисса мероприятие. 

Сакин дурну дия шаэрнал 
луттирду бивхьусса выстав-
кагу. 

Гьуртту хъанай бия, би-
блиотекалул зузалт бакъ-
ассагу, Гъумучиял шко-
лалул 8 классрал дуклаки 
оьрч1ру. 

Библиотекарь Г. Чавтара-
евал дак1нин бивчуна ду-
нияллийх ц1а ларгсса шаэр-
нал творчестволул цаппара 
лах1зарду, бак1рач1ан був-
к1мур, оьрмулул  ахир хьус-
са куц. 

А.С.Пушкин дак1нин ут-
латисса мероприятияртту 
жула билаятрай к1иц1 ла-
гайссар гьарца шинал фев-
ральданул 10. Цанчирча му-
нал творчество, шеърирду 
тач1ав хъамакъабитансса, 
инсантурал няравун бувхсса 
бунут1ий. 

Пушкин сагъссар, мунал 
творчество сагъну дуну-

ООН-далул ассамблеялул 
ккаккан дурну, 1964 шиная 
байбивхьуну февральда-
нул 8-ний к1иц1лаглай бур 
ч1авасса виричув - антифа-
шистнал кьини. 

Гьунч1укьат1рал библи-
отекалий дурунни тархъан-
шиврухлу ва дакьаврихлу 
талай вирттаврал кунна 
жанну харж дурсса оьрч1ал 
ва душварал х1урматрансса 
даву. 

Мунин хасну, библиоте-
калий дурну дия луттирдал 
выставка. Библиотекалин 
бувк1сса оьрч1ру к1ул був-
на «Чавасса вирттал - анти-
фашистал» т1исса буклетра-
щал. 

Библиотекалул заведу-
ющий Жамилат Юсуповал 
бувсуна миннахь хъунимин-
нащал цач1у фашистуращал 
талай бивк1сса ч1авасса 

«Лакрал район» МР-данул депутатътурал 
Собраниелул 2008 шинал сентябрьданул 11-
ний №126 х1укму бувну ц1акь бувсса, му-
ниципалитетрал къуллугърай зунма лич1и 
ансса конкурсраясса Положениелин бувну: 

1.Баян бан муниципалитетрал къуллугъ-
рай «Лакрал район» МР-данул администра-
циялий шяраваллал поселениерттащал да-
х1авуртту дайсса буржру биттур буллансса 
хьхьич1унсса специалист лич1и ансса кон-
курс: 

3. Ккаккан дан: 
1)конкурсраву гьуртту хьунсса докумен-

тру кьамул буллансса ч1ун 2024 шинал фев-
ральданул 8-ния 28-нин дияннин (районда-
лул администрациялул зузалтращалсса даву 
дачин даврил жаваблувма). 

2. Конкурсрал жура: 
-баян бувсса документирттал хъирив ла-

яву; 
-зун ччиминнал буллусса х1уччарду т1ай-

ласса бушиву ххалбигьаву; 

-конкурсрал давуртту даву; 
-конкурсрал жям даву. 
3.Конкурс дан 2024 шинал февральданул 

29-ний ссят 11-ний «Лакрал район» МР-
данул администрациялул къатраву. 

4.Ва амру бищун райондалул «Ххяхха-
баргъ» казитрай ва Лакрал райондалул сай-
трай. 

5.Амрулул копия гьан бан «Лакрал район» 
МО-рал ЦЗН-далин. 

6.Муниципалитетрал къуллугърай зун 
ччиминнал квалификация цукунсса дик1ан 
аьркинссарив чивчусса т1алавшинну рищун 
Лакрал райондалул администрациялул сай-
трай. 

7.Ва амру биттур баврил ялув ац1ан тап-
шур буллай ура «Лакрал район» МР-данул 
администрациялул бак1чинал заместитель 
А.М.Къюннуевлуйн. 

Ю.Х1.Мах1аммадов, 
«Лакрал район» МР-данул 

администрациялул бак1чи. 

«Лакрал район» МР-данул администрациялул амру 
6 февраль 2024 ш. №1-ра

Муниципалитетрал къуллугърай  
зунсса конкурс 

А.С.Пушкин дак1нин утлай 

т1ий, Аьрасатнан ванаяр ит-
ххявхсса, хьхьич1унсса чичу 
цама акъассар, -т1ий бур би-
блиотекарь. 

Бат1аврийсса ихтилатирт-
тая цин лавхьхьусса мюн-

пат хьунни дуклаки оьрч1ал 
А.С.Пушкиннул творчество 
лаласавриву. 

Ахирданий дукла-
ки оьрч1ал бувккунни 
А.С.Пушкиннул шеърирду. 

Вирттал - антифашистурал кьини
вирттаврал дурсса къучагъ-
шивурттаясса пашмансса 
тарихру. 

Мунил мукунна дурккуна 
Маргарита Алигердул чир-

чусса «Зоя» т1исса назму, 
библиотекалин бувк1сса 
гьарцаннал дак1нийн хъин-
ну асар хьусса. 

М.Хизриева. 

Ци даххана 
хьуссар 

январьданул 
1-ний? 

(Дайдихьу 5,6-7ном.) 
МРОТ 
Январьданул 1-ний МРОТ ххи 

хьуссар 3000 къурушрал ва дирссар 
19242 къурушрайн. Мунил асар биян 
байссар яла ч1ивимур харжирайн ва 
цаппара пособиерттайн: больнич-
ныйрдайн, шин ва дач1и хьуннинсса 
оьрч1ах буруглан булайсса пособие-
лин, декретный арцуйн. 

Щаллусса ставкалий зузиминнан 
МРОТ-раял ч1ивисса харж булун къа-
буч1иссар. 

ОЬРЧ1РУ БУССА КУЛПАТИР-
ТТАН БУЛАЙССА ПОСОБИЕ 
Январьданул 1-ний мунил лагру 

хъунна хьуссар гьарца райондалий оь-
рму бутаншиврул аьркин хъанахъис-
са яла чансса арцул лагру х1исавравун 
ларсун. Мисалдаран, Московлив ххи 
хьунни 1086 къурушрал ва лагру дир-
нни 19 586 къурушрайн. 

Ва пособие булайссар анжагъ кул-
патравусса гьарца инсаннан дилла-
лисса арцул лагру духьурча оьрму бу-
тан региондалий аьркин хъанахъисса 
яла чансса арцул лагрунияр ч1ирисса. 
Му лагру цурдагу хъунна хьуссар ян-
варьданул 1-ний. Мунияту, бюхъайс-
сар дук1у ва пособие ласлансса их-
тияр къадирк1минналгу гьашину му 
ихтияр хьун. 

Дагъусттаннай 2023 шинал оьрму 
бутан аьркин хъанай ккалли дайва 
13081 къуруш. Январьданул 1-ния 
шихуннай ккалли дуллалиссар 14062 
къуруш. 

Оьрч1ан булайсса пособиелул лагру 
гьашину Дагъусттаннай ккаккан дур-
нни зуруй 314 къуруш. 

Лас акъа цивппалу яхъанахъисса 
ниттихъал ва оьрч1ру ч1явусса бусса 
кулпатирттал оьрч1ан 942 къуруш. 

Алиментру къабуллалисса нитти-
буттал оьрч1ан, мукунма арсшиврий 
(душшиврий) бивхьусса оьрч1ан -628 
къуруш. 

Мукунна, щаллушин ялавайсса кул-
патравасса оьрч1 цалчинмур классра-
вун ухлай ухьурча -2555 къуруш. 

МАТКАПИТАЛДАНУВА 3 
ШИНАВУН БИЯННИНССА
ОЬРЧ1АН ДУЛАЙМУР 
Ми арцухсса мюхтажшиву ххал 

дайсса шарт1ру даххана дурунни. 2023 
шинал алиментру, стипендияртту, 
ишбажаранчишиврул ва цала ляхъ-
лахъимур х1исавравун къаласайссия. 
2024 шинал т1урча, ми дакъасса, х1и-
савравун ласлант1ий бур х1атта бан-
кирай дирхьусса арцул процентру ва 
хъус дарххуну дурк1сса арцулгума. 

Дук1у вай арцу ласунсса аьрза чи-
чин бюхълай буссия оьрч1 бувну, му-
нан шамма барз хьунин. 2024 шинал 
- дач1и шин хьуннин. 

Агьаммур шарт1 гара лирч1унни: 
дук1лак1имур дик1ан багьлай бур ре-
гиондалий оьрму бутан аьркин хъа-
нахъисса яла чансса арцул к1илинусса 
лагруниял хъун дакъасса. 

АЬРАЛУННАВУН УЦАЙССА
 ШИННУ 
Гьашину аьралуннавун буцлант1ис-

сар 18 шинава 30 шинавун бияннинми 
(уттинин буцайссия 27 шинавун би-
яннин). 

Аьралуннаву къуллугъ барткъабив-
гьуну, дук1усса шин къуртал хьуннин 
27 шин бартларгун духьурча, му къа-
увцунува къаитант1иссар. Дук1ура де-
кабрьданул 31-нин 27 шин къархьуми 
т1урча буцлант1иссар. Ми запасрайн 
буккант1иссар так 30 шин шайхту. 

Бытовой газ - 
опасность взрыва

Багауттинов Магомед, 
старший дознаватель


